
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№8 (24.602) 2024 гъэм щIышылэм (январым) и 25, махуэку И уасэр зы тумэнщТхьэмахуэм щэ къыдокI

УсакIуэшхуэмрэ 
Ленинградрэ я 

фэеплъу
КъыхэжаныкIахэр 

ягъэпажэ
2-нэ нап. 4-нэ нап.2-нэ нап. 3-нэ нап.

Пэжыгъэр, 
гуапагъэр, 

щыпкъагъэр
«Махуэку»

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

«Къэралым и сыхьэт» проектым ипкъ ит-
кIэ КъБР-м и Парламентым и депутатхэр  
Хъущтэ-Сырт къуажэм Гижгиев З. И. и цIэр 
зэрихьэу дэт курыт школым щеджэхэм 
яхуэзащ. НыбжьыщIэ 19-м республикэм и 
хабзэубзыху IуэхущIапIэр зэрылажьэр    
ялъа гъуну Iэмал ягъуэтащ. 

 
САБИЙХЭМ ядэуэршэрахэщ КъБР-м и Пар-

ламентым и УнафэщIым и къуэдзэ Жанатаев 
Сэлим, Парламентым БюджетымкIэ, налог-
хэмрэ мылъку IуэхухэмкIэ и комитетым и уна-
фэщI АфэщIагъуэ Михаил, КъБР-м и Парла-
ментым мэкъумэш IуэхухэмкIэ, щIыуэпсыр 
къэгъэсэбэпынымрэ дыкъэзыухъуреихь ду-
нейр хъумэнымкIэ и комитетым и унафэщI 
ТекIушэ Артур, Къэпщытэныгъэмрэ регла-
ментымкIэ комитетым и унафэщI Ксанаевэ 
Еленэ, Лэжьыгъэ IуэхухэмкIэ, жылагъуэ поли-
тикэмкIэ, узыншагъэм кIэлъыплъынымкIэ, 
физ культурэмкIэ, спортымкIэ, туризмэмкIэ и 
ко митетым и унафэщI Мечукаев Алихъан 
сымэ. 

ШколакIуэхэр къыщригъэблагъэм, Жаната-
ев Сэлим къыхигъэщащ мыпхуэдэ жыпхъэм 
иту ныбжьыщIэхэм яхуэзэныр хабзэ зэры-
хъуар, я IуэхущIапIэм щылажьэхэм сабийхэм 
я ехъулIэныгъэхэр, ахэр зыщIэупщIэхэмрэ зэ-
гупсысхэмрэ зрагъэщIэным мыхьэнэшхуэ зэ-
риIэр. 

Ксанаевэ Еленэ сабийхэм яхутепсэлъыхьащ 
КъБР-м и Парламентым, фракцэхэм я лэжьэ-
кIэм, ар зэрызэхэт щIыкIэм, комитетхэм я мы-
хьэнэм, хабзэр къызэращтэ щIыкIэм, Парла-
ментым и Аппаратым и Iуэху къызэгъэ пэ-
щыкIэм. 

НыбжьыщIэхэр дихьэхауэ едэIуащ АфэщIа-
гъуэ Михаил республикэм мылъку IуэхукIэ и 
дэфтэр нэхъыщхьэм щытепсэлъыхьым, ар 
зэрагъэхьэзыр щIыкIэр, жылагъуэр зыхуей 
хуэзэным хуэгъэпсауэ зэрызэхалъхьэр яфIэ-
гъэщIэгъуэнащ. 

ТекIушэ Артур тепсэлъыхьащ мэкъумэш Iэ-
натIэм мыхьэнэшхуэ зэриIэм, а лъэныкъуэм-
кIэ республикэм къыпэщылъ къалэнхэм. Къи-

нэмыщIауэ, депутатым жиIэжащ мэкъумэ-
шым епха министерствэхэм зэрадэлажьэ 
щIы кIэм, дыкъэзыухъуреихь дунеймрэ щIыуэ-
псымрэ хъума хъун папщIэ. КIуэкIуэ Валерэ и 
цIэр зезыхьэ Къэбэрдей-Балъкъэр мэкъу мэш 
университетым и лэжьэкIэми яхутепсэ-
лъыхьащ, абыхэм ягъэхьэзыр IэщIагъэлIхэм 
я гугъу ищIащ. 

Мечукаев Алихъан ныбжьыщIэхэм ягу къи-
гъэкIыжащ абыхэм я дежкIэ иджыпсту IэщIа-
гъэ къыхэхыным мыхьэнэшхуэ зэриIэр, гъа-
щIэм и лъэныкъуэ псоми къыщыщхьэпэну Iэ-
натIэ ягъуэтыну ехъуэхъуащ. КъинэмыщIауэ, 
депутатым сабийхэр къыхуриджащ еджэныр 
Iэпэдэгъэлэл ямыщIыну, жылагъуэм къы-
щаIэт Iуэху щхьэпэхэм жыджэру хэувэну, во-
лонтёр лэжьыгъэм зыпыIуамыдзынуи чэн-
джэщ яритащ, сыт и лъэныкъуэкIи ефIэкIуэн 
папщIэ. 

Сабийхэм Iэмал яIащ депутатхэм зыхуей 
псомкIи еупщIыну. КъулыкъущIэхэм жэуап 
иратащ КъБР-м и Парламентым 2024 гъэм 
зэфIигъэкIыну и мурад Iуэхухэм теухуауэ ныб-
жьыщIэхэр зыщIэупщIахэм, хэхыныгъэр зэре-
кIуэкIынум, лъэIу зиIэхэр зэрырагъэблагъэ 
щIыкIэм, республикэм и хабзэубзыху IэнатIэм 
и лэжьыгъэр зэрекIуэкI къинэмыщIхэм. 

Депутатхэм сабийхэм чэнджэщ иратащ 
IэщIагъэ къыхахынухэм теухуауэ, фIыуэ еджэ-
ну, я бзэ, я лъэпкъ хьэлхэр ямыгъэкIуэдыну. 

ЗэIущIэр и кIэм щынэсым, Жанатаев Сэлим 
къыхигъэщащ пщэдейрей махуэр ныбжьы-
щIэхэм зэрейр, сыт хуэдэ зэмани депутатхэр 
къазэрыдэIэпыкъунур зыщамыгъэгъупщэну 
яжриIащ: 

- Дэ щIалэгъуалэ хъарзынэ къэралми Къэ-
бэрдей-Балъкъэрми щыдиIэщ. Хэлъэт фиIэу, 
дунейм щекIуэкIыр къыффIэIуэхуу фыщыт, 
республикэм и Iуэхур дэкIын папщIэ фымы-
щхьэх, дэ сыткIи зыфщIэдгъэкъуэнущ. 

 ХьэщIэхэм КъБР-м и Парламентым зыщра-
гъэплъыхьащ. ЗэIущIэр зэгъусэу сурэт зэры-
зытрагъэхамкIэ иухащ. 

  КъБР-м и Парламентым 
и пресс-IуэхущIапIэ. 

УФ-м и Президентым и полномочнэ 
 лIы кIуэу КИФЩI-м щыIэ Чайкэ Юрий 
Осе тие Ищхъэрэ-Аланием лэжьыгъэ 
IуэхукIэ къэкIуащ. Кавказ Ищхъэрэ фе-
деральнэ щIыналъэм и Iэтащхьэхэр зы-
хэта зэхуэсым щытепсэлъыхьащ Укра-
инэм щекIуэкI дзэ Iуэху хэхам щыIэхэм 
сыт и лъэныкъуэкIи ядэIэпыкъуныр 
къы зэгъэпэща зэрыхъум. 

ЧАЙКЭ Юрий хэгъэгу унафэщIхэмрэ 
Iуэ хур зи нэIэ щIэт къулыкъущIэхэмрэ 
фIыщIэ яхуищIащ 2023 гъэм абы теу-
хуауэ ирагъэкIуэкIа лэжьыгъэм папщIэ, 
икIи мы гъэм зэлэжьын хуейхэр игъэбел-
джылащ. 

Полномочнэ лIыкIуэм къызэрилъы-
тэмкIэ, Украинэм ще кIуэкI дзэ Iуэху          
хэхам щы   Iэхэмрэ абыхэм я уна-
гъуэхэмрэ псэу кIэм епхауэ ядэIэпы-

къуныр зэи зэпыбгъэу хъунукъым. 
«Къэзыгъэзэжахэр гъащIэм хэзэгъэ-

жы ныр, СВО-м и ветеранхэм я щIэны-
гъэм хэгъэхъуэныр, IэщIагъэ, лэжьыгъэ 
етыныр, дэIэпыкъуныгъэхэр къахузэгъэ-
пэщыныр, медицинэ, юридическэ, пси-
хологие я  лъэныкъуэкIэ защIэгъэ-
къуэныр сытым  дежи я нэIэ щIэтын 
 хуейщ къэрал, щIыналъэ, муниципа-
льнэ унафэщIхэмрэ жыла гъуэ зэгу-
хьэныгъэхэмрэ. Абыхэм да зэре гугъурщ 
зи хэку зыхъумэжыну  зауэ губ гъуэм 
ихьахэм къэралыр зэра хущытыр къэ-
зыгъэ лъагъуэр, ди лэжьыгъэм и куп-
щIэр наIуэ зыщIыр», - жиIащ Прези-
дентым и лIыкIуэм. 

КъулыкъущIэхэм къызэрыхагъэщам-
кIэ, Кавказ Ищхъэрэм щыщу дзэ Iуэху хэ-
хам кIуэну хуейхэм я бжыгъэр хэхъуэ зэ-
пытщ. 

Ди республикэм и Iэтащхьэ КIуэкIуэ 
 Казбекрэ Беларусь Республикэм хъыбар-
егъащIэ IэнатIэхэмкIэ и министр Перцов 
Владимиррэ видео зэпыщIэныгъэ Iэма-
лыр къагъэсэбэпу ирагъэкIуэкIащ щIына-
лъэхэр зэрызэдэлэжьэным щытепсэлъы-
хьа зэIущIэ. Абы хэтащ КъБР-м и Прави-
тельствэм и УнафэщIым и къуэдзэ  Говоров 
Сергей, КъБР-м экономикэ зыу  жьы ны-
гъэм кIэ и министр Рахаев Борис, КъБР-м 
мэкъумэш хозяйствэмкIэ и министр Сы-
жажэ Хьэсэн, УФ-м Хамэ къэрал Iуэхухэм-
кIэ и министерствэм Минеральные Воды 
къалэм щиIэ атташе Гулянц Викторие, Бе-
лоруссием Урысейм щиIэ Посольствэм 
Дон Iус Ростов щиIэ къудамэм и унафэщI 
Шкурдь Дмитрий, Беларусь Республикэм 
Мэкъумэш хозяйствэмкIэ и министер-
ствэм, КъБР-м зегъэужьынымкIэ зэгухьэ-
ныгъэм, КъБР-м и Сату-промыш леннэ па-
латэм, Iуэхур зэхьэлIа IэнатIэхэм я лIы-
кIуэхэр. 

- КЪЭБЭРДЕЙ-БАЛЪКЪЭРЫМ зеужь, 
нэхъ дахэ икIи нэхъ гурыхь мэхъу щыпсэу 
цIыху хэм я мызакъуэу, абы накIуэ турист-
хэми я дежкIэ. Зи нэгу зезыгъэужьыну рес-
публикэм нихьэхэм ящыщщ Белоруссием 
щыщ хэри, - жиIащ Перцов Владимир, ди 

УФ-м спортымкIэ и министр Матыцин Олег Влади-
кавказ щригъэкIуэкIащ КИФЩI-м и хэгъэгухэм я 
унафэщIхэр зыхэта зэIущIэ. Абы и лэжьыгъэм хэтащ 
КъБР-м и Iэтащхьэ КIуэкIуэ Казбеки. 

ЗЭIУЩIЭМ щыхэплъащ Кавказ Ищхъэрэм и щIына-
лъэхэм физическэ щэнхабзэмрэ спортымкIэ яIэ зыу-
жьыныгъэхэм. И гугъу ящIащ спорт IуэхущIапIэщIэхэр 
къызэ гъэ пэщы нымкIэ, щыIэхэр къэгъэщIэрэщIэжыным-
кIэ лэжьыпхъэхэм. 

Къэбэрдей-Балъкъэрым а Iуэхугъуэхэр щагъэзащIэ 
«Спортыр гъащIэм и мардэщ» проектым хыхьэу. 2023 
гъэм спорт IуэхущIапIэхэр зыхуэныкъуэ Iэмэпсымэхэм-       
кIэ къызэрагъэпэщащ, къуажэхэм спорт утыкухэр щау-
хуащ. А лэжьыгъэм адэкIи къыпащэнущ.

2023 гъэм Налшык къыщызэIуахащ иджырей пяти-
борье спорт лIэужьыгъуэм зыщыхуагъасэ комплек-
сышхуэ. Мы илъэсым и кIэм нагъэсынущ щIымахуэ 
спорт лIэужьы гъуэхэмкIэ узыншагъэр щрагъэфIэкIуэж 
физкультурэ  комплексыр.

ЩIыналъэм и цIыхухэр спортым жыджэру дехьэх. 
БлэкIа илъэсым Къэбэрдей-Балъкъэрым щыщ спорт-
смен 400-м щIигъу олимп, паралимп, сурдлимп спорт 
лIэужьыгъуэхэмкIэ дунейпсо, урысейпсо, щIыналъэ зэ-
хьэзэхуэхэм къы щыхэжаныкIащ. 

Республикэм спортым ехьэлIа зэхыхьэ куэд щекIуэ-
кIащ. ЩIыналъэм и цIыхухэм ящыщу спортми физиче-
скэ щэнхабзэми дихьэххэм я бжыгъэм кIуэ пэтми хохъуэ, 
иджыпсту ар - балигъхэри сабийхэри зэхэту - республи-
кэм щып сэухэм и ныкъуэм нэхърэ нэхъыбэщ.

Зэпыбгъэу хъунукъым

ЗэпыщIэныгъэхэр
ягъэбыдэ

щIыналъэм и унафэщIхэм захуигъазэу. - Ди 
къэралхэм я пашэхэм гулъытэшхуэ хуащI 
ди зэхуаку дэлъ зэпыщIэныгъэхэр  нэхъри 
гъэбыдэным. Япэ ирагъэщ сатум, экономи-
кэм и нэгъуэщI унэ тIыныгъэхэм лъэ ны-
къуимтIми ди фейдэ хэ лъу зегъэужьы-           
ным. ГъащIэм  и лъэныкъуэ куэдкIэ иджыри          
зэ   пы щIэныгъэхэр щедгъэ фIэкIуэну сыщо-
гугъ. 

- Урысей Федерацэм, абы хыхьэ щIыналъэ-
хэм Белоруссием хуаIэ пыщIэныгъэхэр хэлъ-
хьэныгъэ ин мэхъу ди къэралхэм яку дэлъ 
зэхущытыкIэр ефIэкIуэнымкIэ, сату Iуэхум 
зиужьынымкIэ, - къыхигъэщащ КIуэкIуэ Каз-
бек и псалъэм. - Беларусь Республикэр Къэ-
бэрдей-Балъкъэр Республикэм сату, эконо-
микэ я лъэныкъуэкIэ пыщIэныгъэфIхэр зы-
хуиIэ къэралщ. Ди зэхущытыкIэ гуапэхэм 
тхыдэ, экономикэ, щэнхабзэ къежьапIэхэр 
яIэщ. 

ЗэIущIэм хэтахэр тепсэлъыхьащ 2022 - 
2023 гъэхэм къриубыдэу я зэхуаку дэлъа 
эконо микэ, щIэныгъэ-техникэ, щэнхабзэ зэ-
пы щIэ ныгъэхэм къарикIуахэр зыхуэдэм. Са-
ту Iэ натIэр къапщтэмэ, блэкIа илъэсхэм 
къри у быдэу абы хуэди 4-кIэ зиужьащ, экс-
портым - хуэдэ 6,4-кIэ, импортым - хуэди 3,4-
кIэ хэ хъуащ. Хабзэ зэрыхъуам тету, Белорус-
сием ди щIыналъэм икIыу ирагъашэ нар-
тыху, джэш, хьэцэпэцэхэкIхэм я жылапхъэ-
хэр, налмэсым къыхэщIыкIа Iэмэп сы мэхэр, 
тхылъымпIэхэкIхэр, нэгъуэщIхэри. А щIыпIэм 
кърашу ди деж къашэ мэкъумэш техникэр, 
ерыскъыпхъэхэр, щэкI лIэужьыгъуэхэр. Нэ-
гъуэщI зэпыщIэныгъэхэми заужь.

ЩIыналъэр дяпэкIи зэдэлэжьэнущ, абы 
хуаубзыхуа, 2024 - 2026 гъэхэм тещIыхьа 
планым тету. Абы ипкъ иткIэ адэкIи заужьы-
нущ сату, щэнхабзэ, спорт, нэгъуэщI зэпы-
щIэныгъэхэми. 

Гулъытэ егъуэт

ШколакIуэхэр депутатхэм ирагъэблагъэ

Дыгъуасэ, щIышылэм и 24-м, 
Къэбэрдей-Балъкъэрым мыхьэнэ-
шхуэ зиIэ Iуэхугъуэ щекIуэкIащ. 
КъБР-м и Музыкэ театрым Iэтауэ 
къыщызэIуахащ Унагъуэм и илъэ-
сыр. Фигу къэдгъэкIыжынщи, Уры-
сей Федерацэм и Президент Путин 
Владимир щэкIуэгъуэм и 22-м Iэ 
щIидзащ 2024 гъэр Урысейм Уна-
гъуэм и илъэсу щыгъэувыным 
 теухуа унафэм. 

ПШЫХЬЫМ хэтащ КъБР-м и Iэта-
щхьэ КIуэкIуэ Казбек, республикэ 
унафэщIхэр, КъБР-м и Парламен-
тым и депутатхэр, щIыпIэ унафэр зе-
хьэнымкIэ IэнатIэхэм, жылагъуэ 
Iуэху щIапIэхэм я лIыкIуэхэр. Нэхъы-
щхьэрати, абы кърагъэблэгъат рес-
публикэм пщIэрэ щIыхьрэ щызиIэ 
унагъуэхэр, бынунагъуэшхуэхэр, 
илъэс 40 хъуауэ гурэ псэкIэ зэдэ-
псэухэр.

Къызэхуэсахэм псалъэ гуапэкIэ за-
хуигъэзащ КъБР-м и Iэтащхьэм. Абы 
жиIащ Урысей Федерацэм и Прези-
дентым мы Iуэхур къызэрыхилъхьам 
къызэригъэлъагъуэр къэралым уна-
гъуэхэм яхуищI гулъытэр зэрыинымрэ 
ахэр ефIэкIуэным зэрытелажьэмрэ. 

- 2024 гъэр Унагъуэм и илъэсу гъэу-
выным и мурад нэхъыщхьэр унагъуэ-
щIэхэм сабий яхуэпIын хуэдэу защIэ-
гъэкъуэнырщ, бынунагъуэшхуэхэм 
ядэ Iэпыкъунырщ, абыхэм къыще-
кIуэкI хабзэхэр хъумэнырщ, - жиIащ 
КIуэкIуэ Казбек. - Иужьрей илъэсхэм 
ди къэралым гулъытэ хэха хуещI са-
бийр къыщалъхум щегъэжьауэ бали-
гъыпIэ ар иувэху защIэгъэкъуэным. 
Ахэр къызэрагъэпэщ «Демографие» 
лъэпкъ Iуэхумрэ нэгъуэщI социальнэ 
программэхэмрэ тету. Абыхэм зэпы-
мыууэ зрагъэужь. 

Республикэм и Iэтащхьэм къыхи-
гъэщащ Къэбэрдей-Балъкъэрым са-
бий зыпI и унагъуэхэм ядэIэпыкъу-
ным 2021 гъэм сом мелард 12 хуэдиз 
трагъэкIуэдауэ зэрыщытар. 2022 
гъэм а ахъшэр сом мелард 26-м 
щIра гъэгъуащ, блэкIа илъэсым ап-
хуэдэ дэIэпыкъуныгъэхэм хухахащ 
сом мелард 30. 

- Бжыгъэхэм наIуэ зэращIщи, илъэ-
ситху ипэкIэ ди щIыналъэм унагъуэ-
хэм зэрызащIигъэкъуэфу щытар сом 
мелуани 100 хуэдизщ. Нобэщи, до-
лъагъу къэралым унагъуэхэм ярит 
дэIэпыкъуныгъэр 300 хуэдизкIэ нэ-
хъыбэ зэрыхъуар. Къыхэзгъэщыну 
сыхуейт Къэбэрдей-Балъкъэрым и 
ахъшэуи абы сом мелард 1,5-рэ зэ-
рыхэлъри. Ар унагъуэхэм щхьэхуэу 
зэрызащIэдгъакъуэращ, нэгъуэщI 
дэIэпыкъуныгъэхэм я гугъу сымыщIу, 
- дыщIигъуащ КIуэкIуэм. 

ЩIыналъэм и Iэтащхьэм зэрыжи-
IамкIэ, мазаем щегъэжьауэ анэм 
ират ахъшэм хагъэхъуэнущ. Япэу   
къалъху сабийм папщIэ иратыр сом 
мин 631-м нэсынущ, етIуанэм щхьэкIэ 
- сом мин 834-рэ хъунущ. КъБР-м и 
Iэтащхьэр тепсэлъыхьащ бынуна-
гъуэ шхуэхэм хэхауэ сыт щыгъуи гу-
лъытэ зэрыхуащIыр, унэ къащэхуам 
пэкIуэу ятыж щIыхуэр (ипотекэ) 
яхуэпшынынымкIэ ядэIэпыкъунри 
хэту. 

- ИкъукIэ мыхьэнэшхуэ иIэщ «Анэ-
лIыхъужь» цIэ лъапIэр ятту къызэред-
гъэжьэжам. СабиипщIрэ нэхъыбэрэ 
къэзылъхуа икIи зыпIа анэм ар хуэ-
фащэ дамыгъэщ. Абы щIыгъущ сом 
зы мелуаным нэскIэ зэрагъэгушхуэр 
- пищащ республикэм и Iэтащхьэм. - 

Унагъуэм и илъэсыр
ди щIыпIэм къыщызэIуах

Социальнэ дэIэпыкъуныгъэр щIына-
лъэми къыщызыдогъэпэщ, абыхэм 
ящыщщ «Анэм и щIыхь» медалым-
кIэ зэрыдгъэпажэр. А дамыгъэм 
щIыгъущ сабий къэс сом мин 30. 
Къыхэгъэщыпхъэщ етхуанэ сабий 
къызыхэхъуа унагъуэхэм я псэукIэр 
нэхъ зэIузэпэщ ящIын папщIэ сом 
мин 250-кIэ зэрызащIэдгъакъуэри. 
Апхуэдэу мы зэманым защIэдгъэ-
къуащ унагъуэ 3332-м. АдэкIи уна-
гъуэхэм дазэрыдэIэпыкъу Iэмалхэр 
едгъэфIэкIуэну ди мурадщ, ди щIэб-
лэр узыншэу, насыпыфIэу, лъэны-
къуэ куэдкIэ заужьу къэхъун папщIэ. 

КIуэкIуэ Казбек тепсэлъыхьащ Ук-
раинэм щекIуэкI дзэ Iуэху хэхам хэт-
хэмрэ абыхэм я унагъуэхэмрэ я нэIэ 
зэрытетым икIи, махуэшхуэр къи-
гъэсэбэпри, ди къэралым и къэкIуэ-
нур яхъумэу зи къалэн зыгъэзащIэ 
щIалэхэм фIыщIэ зэрахуищIыр 
жиIащ. 

- Унагъуэращ цIыхум и гупсысэр 
щызэфIэувэр. Аращ зэлъытари, къэ-
ралым и зыужьыныгъэр. Сабий куэд 
къыщыхъу унагъуэм щытепщэщ зыр 
адрейм зыщIигъэкъуэныр, нэхъы-

щIэм хуэсакъыныр, гу хьэлэлагъ 
зэхуаIэныр, нэхъыжьым пщIэ хуэ-
щIыныр, - дыщIигъуащ Iэтащхьэм. - 
Абы къыхэкIыу псоми ди къалэнщ 
жьэгу пащхьэм дэлъыпхъэ хабзэ-
хэмрэ зэхущытыкIэхэмрэ тхъумэныр, 
унагъуэшхуэхэм пщIэ яIэу къызэре-
кIуэкIар къэIэтыжыныр. УФ-м и Пре-
зидент Путин Владимир иджыблагъэ 
Iэ щIидзащ «Бынунагъуэшхуэхэм зэ-
рызыщIагъакъуэ Iэмалхэм ятеухуа-
уэ» унафэм. Абы къызэрыщыгъэлъэ-
гъуащи, бынунагъуэшхуэу къалъытэ 
сабиищ, нэхъыбэ къыщыхъу уна-
гъуэр. Си фIэщ мэхъу унафэм ипкъ 
иткIэ зэлэжьыпхъэ Iуэхухэр дгъэза-
щIэмэ, унагъуэхэм, псом хуэмыдэу, 
сабий куэд щапIхэм я пщIэр нэхъ 
лъа гэ зэрыхъужынур. Дэтхэнэ уна-
гъуэми сынывохъуэхъу фыузыншэну. 

Пшыхьым щагъэлъэпIащ бынуна-
гъуэшхуэхэр, къэрал дамыгъэхэр зы-
хуагъэфэщахэр. Утыкум кърашащ 
бынипщIым я анэ, «Анэм и щIыхь» 
орденым и нагъыщищри, «Анэм и 
щIыхь» медалри зыхуагъэфэща, 
2008 гъэм Урысейм и унагъуэ нэ-
хъыфIу 7-м яхэхуа, лэжьыгъэм и 

вете ран Багъэтыр Лерэ и унагъуэр, 
Бедык къуажэм (Iуащхьэмахуэ рай-
он) щыщу сабий 11 зыпI, УФ-м и Пре-
зидентым и унафэкIэ 2022 гъэм 
«Анэ-лIыхъужь» цIэ лъапIэр зыхуа-
гъэфэща Ахматовэ Анджелэрэ и 
щхьэ гъусэ Эльдаррэ, бын 12 зиIэ 
Маркевич Пётррэ Ольгэрэ (Ольгэ 
2016 гъэм «Анэм и щIыхь» медалым 
автобус цIыкIу и гъусэу иратащ, Пу-
тин Владимир и унафэкIэ 2019 гъэм 
«Адэ-анэм я щIыхь» орденыр хуа-
гъэфэщащ), Къаныкъуей Раисэ и 
уна гъуэр (хъыджэбзи 7 зыпIа, 2014 
гъэм «Анэм и щIыхь» медалыр зрата 
цIыхубзыр), сабий 11 зиIэ Хадарцевхэ 
Авениррэ Инессэрэ (унагъуэ дахэм 
къыщыхъухэр макъамэ Iэмэпсы-
мэхэм йоуэ, 2023 гъэм Инессэ къы-
хуа гъэфэщащ КъБР-м и къэрал да-
мыгъэр - «Анэм и щIыхь» медалыр, 
автобус цIыкIу и гъусэу). 

Пшыхьым къыщызэхуэсахэм ира-
гъэцIыхуащ «Илъэсым и унагъуэ» 
урысейпсо зэпеуэм Къэбэрдей-Балъ-
къэрым щыщу щытекIуахэри. Къыхэ-
гъэщыпхъэщ «Лъагъуныгъэмрэ зэ-
хуэпэжынымрэ папщIэ» медалыр 
2011 гъэм зэрагъэуврэ, ди щIына-
лъэм щыпсэу унагъуэ 900-м а дамы-
гъэр зэрыхуагъэфэщар. 

Къызэхуэсахэм хъыбар гуапэ ира-
гъэщIащ, Къулхэ Амиррэ Ланэрэ я 
унагъуэ дахэр «Родные - любимые» 
урысейпсо зэхыхьэм, мы махуэхэм 
Москва къалэм и ВДНХ-м и «Урысей» 
гъэлъэгъуэныгъэм хыхьэу щекIуэ-
кIам, зэрыхэтамрэ абы зэрыщыте-
кIуамрэ теухуауэ. Пшыхьым щIэсхэр 
еплъащ Къулхэ унагъуэ псоми ехъуэ-
хъуу къагъэхьа видеом.

Унагъуэм и илъэсыр Къэбэрдей- 
Балъкъэрым къызэрыщызэIуаха 
пшы хьыр ягъэдахащ щIыналъэм и 
уэрэджыIакIуэ, къэфакIуэ нэхъыфI-
хэм. 

Гу зылъытапхъэщ къэрал унафэщI-
хэм Унагъуэм и илъэсым я мурадхэм 
зэрыхыхьэр «Анэ-лIыхъужь» цIэ лъа-
пIэр, «Адэ-анэм я щIыхь» медалым-
рэ орденымрэ зыхуагъэфэщахэр 
ягъэлъэпIэныр, «Ар ди унагъуэм илъ 
хабзэщ», «Унагъуэм и илъэс» урысей-
псо зэхьэзэхуэхэр къызэгъэпэщыныр, 
Лъагъуныгъэм, зэхуэпэжыным я ма-
хуэр Iэтауэ егъэкIуэкIыныр, нэгъуэщI-
хэри. 

БАГЪЭТЫР Луизэ.
Сурэтхэр Къарей Элинэ трихащ.

ЗэIущIэ



Дунейм
щыхъыбархэр





 

Хабзэхъумэхэр зэпоуэ

Унагъуэр
япэ ирагъэщ

УсакIуэшхуэмрэ Ленинградрэ я фэеплъу

Бжьыпэр зыIэщIагъэкIакъым

«Шагъдийм» къыжьэдакъуэ

Усыгъэр я гум щахъумэ


